
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՄԱՐՏԻ 19-Ի ԹԻՎ 325-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ       
	1. ՀՀ ֆինանսների նախարարություն
	08․05․2026թ․

	
	N 01.1/9/12108-2026

	ՀՀ տարածքային կառավարման և ենթակառուցվածքների նախարարության 23.04.2026թ․ N ԴԽ//16050-2026 գրությամբ ներկայացված «Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծի հիմնավորման համաձայն Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
Այդ կապակցությամբ հայտնում ենք, որ «էական» եզրույթի առկայությունը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:
Ուստի առաջարկում ենք հիմնավորման վերոնշյալ մասից հանել «էական» բառը, միաժամանակ այսուհետ իրավական ակտերի նախագծերը ներկայացնելիս, դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունը ներկայացնել առավել հստակ կամ բացառել լրացուցիչ ծախսերի անհրաժեշտությունը՝ համապատասխան հիմնավորումներով, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	Ընդունվել է 
Նախագծի հիմնավորման համապատասխան պարբերությունից հանվել է «էական» բառը։


	2․ ՀՀ հակակոռուպցիոն կոմիտե
	05․05․2026թ․

	
	N Ե/4337-2026

	[bookmark: _Hlk223095771]«Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Հակակոռուպցիոն կոմիտեի (այսուհետ՝ Կոմիտե) առաջարկությունները հանգում են հետևյալին.
Նախագծով առաջարկվող փոփոխությունները վերաբերում են գործող՝ ՀՀ կառավարության 2026 թվականի մարտի 19-ի թիվ 325-Ա որոշմամբ (այսուհետ՝ Որոշում) սահմանված ժամկետների էական վերանայմանը, որի շրջանակում նախատեսվում է՝ Որոշումն ուժի մեջ մտնելուց հետո «մեկամսյա» ժամկետի փոխարեն համապատասխան ընկերության կանոնադրության մեջ սույն որոշումից բխող փոփոխությունների գրանցումն իրականացնել «եռամսյա» ժամկետում։ Նախատեսվում է նաև, Որոշումն ուժի մեջ մտնելուց հետո ընկերության տնօրենի հետ գույք 3-ի հանձնման-ընդունման աշխատանքները «երկամսյա» ժամկետում իրականացնելու փոխարեն՝ այն իրականացնել «մեկամյա» ժամկետում, իսկ գույք 2-ի հանձնման-ընդունման աշխատանքները «երկամսյա» ժամկետում իրականացնելու փոխարեն՝ «մեկամյա» ժամկետում։
Որպես ժամկետների երկարաձգման հիմնավորում՝ Նախագծի մեջ հղում է կատարվում շինարարական աշխատանքների իրականացման անհրաժեշտությանը։ Մասնավորապես նշվում է, որ արտադրական մասնաճյուղի 1-ին հարկում նախատեսվող շինարարությունից հետո միայն հնարավոր կլինի 4-րդ հարկի լաբորատորիաները տեղափոխել հիշյալ տարածք, որից հետո միայն 4-րդ հարկը կհանձնվի Կոմիտեին:
Ստեղծված իրավիճակում, նախ հարկ է պարզաբանել, թե ինչու գործող Որոշման կայացման և նախորդիվ տեղի ունեցած քննարկումների փուլում հաշվի չի առնվել այն հանգամանքը, որ 4-րդ հարկի լաբորատորիաների տեղափոխումն անհնար էր առանց 1-ին հարկի լրացուցիչ վերանորոգման աշխատանքների նախապես իրականացման։
Տվյալ դեպքում, ստացվում է, որ դեռ մեկ տարի պետք է սպասել 1-ին հարկի վերանորոգմանը, այնուհետև պետք է իրականացվի լաբորատորիաների տեղափոխումը և միայն դրանից հետո Կոմիտեն կկարողանա սկսել 4-րդ հարկի իրեն անհրաժեշտ աշխատանքները: Այս համատեքստում, հարկ է ընդգծել, որ ստեղծված իրադրությունն անբարենպաստ պայմաններ է ստեղծում Կոմիտեի կողմից պլանավորվող գործողությունների իրականացման համար՝ հանգեցնելով ժամանակային լրացուցիչ կորուստների:
Հարկ է ընդգծել նաև, որ գործող Որոշմամբ նախատեսված գործընթացները՝ գույքի հանձնման-ընդունման կազմակերպումը, համապատասխան պայմանագրերի կնքումը և հարակից վարչական գործողությունները, իրենց բնույթով կազմակերպչական են և, ըստ էության, չեն պարունակում այնպիսի բարդություն, որը կպահանջեր էականորեն երկարացված ժամկետների սահմանում։ Այլ կերպ՝ նույնիսկ եթե տարածքը ֆիզիկապես դեռևս լիովին պատրաստ չէ, դա չի նշանակում, որ իրավական հարաբերությունների ձևակերպումը պետք է հետաձգվի մինչև մեկ տարի, այն էլ այն դեպքում երբ առկա չէ որևէ երաշխիք, որ մեկ տարում տվյալ հարկի վերանորոգումը կավարտվի: Այս համատեքստում խնդրահարույց է նաև այն հարցը, թե արդյո՞ք մեկ տարի հետո ևս մեկ անգամ անհրաժեշտություն չի առաջանա փոփոխել ժամկետը՝ պայմանավորված օրինակ նախատեսված վերանորոգման աշխատանքների ավարտված չլինելով:
Վերոգրյալի համատեքստում, հարկ է նշել, որ եթե նախկին կարգավորումը թույլ է տվել համապատասխան գործընթացներն իրականացնել առավել կարճ ժամկետում, ապա այդ ժամկետի եռապատկումը կամ բազմակի երկարացումը պետք է հիմնավորվի էականորեն փոփոխված փաստական հանգամանքներով, որոնք կունենան օբյեկտիվ բնույթ: Նախագծում նման հանգամանքներ ներկայացված չեն, ինչը նշանակում է, որ առաջարկվող փոփոխությունը հանգեցնում է ոչ թե կարգավորման կատարելագործման, այլ գործընթացների անհարկի երկարաձգման։
Հետևաբար, առաջարկում ենք՝ Որոշման 3-րդ կետի 1-ին ենթակետում «մեկամսյա» ժամկետը «եռամսյա» սահմանելու փոխարեն նախատեսել՝  «երկամսյա» ժամկետ։
Որոշման 7-րդ կետի 1-ին ենթակետում և Որոշման 8-րդ կետում «երկամսյա» ժամկետները «մեկամյա»-ի փոխարեն՝ սահմանել «եռամսյա» ժամկետ։
[bookmark: _Hlk228618356]Միևնույն ժամանակ, նկատի ունենալով պետական քաղաքականության գերակայությունների համատեքստում Կոմիտեի գործառութային ու կառուցվածքային ընդլայնումների անհրաժեշտությունը և այդ ամենի արդյունքում կառույցի համար հրատապ կերպով լրացուցիչ տարածք ապահովելուն ուղղված առաջնահերթությունը՝ նպատակահարմար է համարվում քննարկման առարկա դարձնել ք. Երևան, Արաբկիր, Այգեձորի փողոց 67 հասցեում տեղակայված ամբողջական շենքը (Որոշման իմաստով՝ Գույք 1) Կոմիտեին, առանց նախապայմանների, տրամադրելու հնարավորությունը՝ տվյալ Նախագծում համապատասխան ամրագրում կատարելու եղանակով։
	Ընդունվել է
Նախագիծը խմբագրվել է, նախագծով նախատեսվում է Գույք 1-ի և Գույք 3-ի հանձնման-ընդունման աշխատանքները համապատասխանաբար Պետական գույքի կառավարման կոմիտեի և Ընկերության ու ՀՀ հակակոռուպցիոն կոմիտեի և Ընկերության միջև իրականացնել Ընկերության կանոնադրության մեջ նախատեսվող փոփոխությունների գրանցման աշխատանքների ավարտից հետո մեկամսյա ժամկետում։ 

	3․ ՀՀ կադաստրի կոմիտե
	06․05․2026թ․

	
	N ՍԹ/8853-2026

	   Ի պատասխան Ձեր 2026 թվականի ապրիլի 23-ի N ԴԽ//16050-2026 գրության՝ հայտնում ենք, որ Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:

	4․ «Էներգետիկայի գիտահետազոտական ինստիտուտ ՓԲԸ-ի
	29․04․2026թ․

	
	N ԱՊ-155

	Ի պատասխան Ձեր N 01/11/3023-2026 առ 23․04․2026թ․ գրության, առաջարկում ենք «Հայաստանի Հնարապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» ՀՀ կառավարության որոշման նախագծում (այսուհետ՝ Նախագիծ) կատարել հետևյալ փոփոխությունները՝
1) Նախագծի 1-ին կետի 4-րդ ենթակետը շարադրել հետևյալ խմբագրությամբ․
«Որոշման 4-րդ կետը շարադրել հետևյալ խմբագրությամբ․
«Գույք 1-ի արտադրական մասնաճյուղի 4-րդ հարկն ամբողջությամբ՝ 701,3 քառ․ մետր մակերեսով, 56,5 քառ․ մետր մակերեսով ավտոտնակները և 0,17238 հեկտար մակերեսով հողամասը և ընդհանուր 3 օգտագործման տարածքների նկատմամբ համապատասխան բաժնեմասը (այսուհետ՝ գույք 2) ամրացնել Հայաստանի Հնարապետության հակակոռուպցիոն կոմիտեին, իսկ գույք 1-ի մնացած մասը՝ 1 451,7 քառ․մետր մակերեսով և դրանց սպասարկման և օգտագործման համար հատկացված 0,15862 հեկտար մակերեսով հողամասը և ընհանուր օգտագործման տարածքների նկատմամբ համապատասխան բաժնեմասը (այսուհետ՝ գույք 3) ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ընկերությանն անհատույց, անժամկետ օգտագործման իրավունքով տրամադրելու համար։»»․
2) Նախագծի 1-ին կետում ավելացնել 7-րդ կետ հետևյալ բովանդակությամբ․
«Որոշման մեջ ավելացնել նոր 9-րդ կետ հետևյալ բովանդակությամբ՝
«Ընդունել ի գիտություն, որ սույն որոշմամբ Հայաստանի Հնարապետության հակակոռուպցիոն կոմիտեին հանձնված գույք 2-ի և գույք 4-ի ընդհանուր 828,1 քառ․ մետր մակերեսով տարածքի վերանորոգման ծախսերի մեջ ներառվելու են Ընկերությանը անհատույց, անժամկետ օգտագործման իրավունքով տրամադրված գույք 3-ի 1-ին հարկից 152,8 քառ․ մետր մակերեսով տարածքի վերանորոգման ծախսերը»։
Նախագծի ընդունումը հիմնավորող տեղեկանքի 4-րդ պարբերության «ժամկետները» բառից հետո լրացնել հետևյալ բովանդակությամբ նախադասություններով․
«և 1-ին հարկում անհրաժեշտ շինարարական աշխատանքների համար նշել ֆինանսական հատկացումների մասին։ Բացի այդ, նպատակահարմար է Հայաստանի Հնարապետության հակակոռուպցիոն կոմիտեին հանձնել նաև Ընկերությանը պատկանող 56,5 քառ․ մետր մակերեսով ավտոտնակները, քանի որ դրանց հարակից 70,3 քառ․ մետր մակերեսով ավտոտնակները որոշման 5-րդ կետով հանձնվում են Հայաստանի Հնարապետության հակակոռուպցիոն կոմիտեին։»։

	1․ Չի ընդունվել
ՀՀ հակակոռուպցիոն կոմիտեի կողմից նման առաջարկ չի ներկայացվել։























2․ Չի ընդունվել
ՀՀ հակակոռուպցիոն կոմիտեի կողմից նման առաջարկ չի ներկայացվել։





	5․ «Էներգետիկայի գիտահետազոտական ինստիտուտ» ՓԲԸ-ի «էներգակարգաբերում» մասնաճյուղ
	30․04․2026թ․

	
	N 19

	«Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման մեջ փոփոխություններ կատարելու մասին» որոշման նախագծի վերաբերյալ հայտնում ենք, որ նախագծում անհրաժեշտ է նշել ք. Երևան, Արաբկիր, Այգեձորի փողոց 67 հասցեում գտնվող «էներգետիկայի գիտահետազոտական ինստիտուտ» փակ բաժնետիրական ընկերության «էներգակարգաբերում» մասնաճյուղի արտադրական շենքի 1-ին հարկում իրականացվելիք շինարարական աշխատանքների ֆինանսավորման աղբյուրի մասին, հակառակ պարագայում հետագայում կարող են առաջանալ անկառավարելի ռիսկեր կառավարության որոշման փաստացի կատարման համար, քանի որ անորոշ է լաբորատորիաների տեղափոխման հետ կապված շինարարական աշխատանքների ծախսերի աղբյուրը: Միաժամանակ տեղեկացնում ենք, որ և «էներգետիկայի գիտահետազոտական ինստիտուտ» փակ բաժնետիրական ընկերությունը, և «էներգակարգաբերում» մասնաճյուղն ինքնաֆինանսավորվող կազմակերպություններ են և նշված շինարարական ծախսերը սեփական միջոցների հաշվին կատարելու հնարավորություն չունեն:
Նշում ենք, որ 1-ին հարկի նույն տարածքների վերանորոգման ֆինանսավորման համար արդեն իսկ եղել է նախադեպ հանդիսացող ՀՀ կառավարության 2021 թվականի սեպտեմբերի 30-ի N 1601-Ա որոշումը (կետ 9), որը հետագայում հանգամանքների փոփոխությամբ պայմանավորված' օբյեկտիվ պատճառներով չի իրականացվել:
	Չի ընդունվել
Առաջարկվում է Ընկերության մասնաճյուղի արտադրական շենքի 1-ին հարկում նախատեսվող շինարարական աշխատանքներն իրականացնել Ընկերության ֆինանսական միջոցների հաշվին։



	6․ ՀՀ վարչապետի աշխատակազմի
ֆինանսատնտեսագիտական վարչություն
	01․06․2026թ․

	
	N  02/16.3/18258-2026

	1․ Նախագծի 1-ին կետով նախատեսվում է Հայաստանի Հանրապետության կառավարության 2026 թվականի մարտի 19-ի թիվ 325-Ա որոշման /այսուհետ՝ Որոշում/ 4-րդ կետում «699,5» թիվը փոխարինել «701,3» թվով, իսկ «1510» թիվը փոխարինել «1508,2» թվով, մինչդեռ նախագծի ընդունման հիմնավորման մեջ որևէ անդրադարձ չի կատարվում վերոնշյալ փոփոխությանը:
 2․ Նախագծի շրջանակում նախատեսվում է՝ Որոշումն ուժի մեջ մտնելուց հետո «մեկամսյա» ժամկետի փոխարեն համապատասխան ընկերության կանոնադրության մեջ սույն որոշումից բխող փոփոխությունների գրանցումն իրականացնել «եռամսյա» ժամկետում։ Վերջինիս վերաբերյալ նախագծի ամփոփաթերթում դիտարկում է ներկայացվել ՀՀ հակակոռուպցիոն կոմիտեի կողմից, առաջարկում են «մեկամսյա» ժամկետը «եռամսյա» սահմանելու փոխարեն նախատեսել՝  «երկամսյա» ժամկետ, ինչպես նաև  առաջարկում են քննարկման առարկա դարձնել ք. Երևան, Արաբկիր, Այգեձորի փողոց 67 հասցեում տեղակայված ամբողջական շենքը ՀՀ հակակոռուպցիոն կոմիտեի, առանց նախապայմանների, տրամադրելու հնարավորությունը՝ տվյալ Նախագծում համապատասխան ամրագրում կատարելու եղանակով։ Տարածքային կառավարման և ենթակառուցվածքների նախարարության  կողմից նշված է ընդունված է, սակայն նախագծում որևէ փոփոխություն կատարված չէ:     
3․ Նախագծով նախատեսվում է՝ Որոշման 8-րդ կետը շարադրել հետևյալ խմբագրությամբ՝ «Սույն որոշման 3-րդ կետի 1-ին ենթակետով սահմանված աշխատանքների ավարտից հետո մեկամսյա ժամկետում Հայաստանի Հանրապետության հակակոռուպցիոն կոմիտեի նախագահին՝ մեկամսյա ժամկետում ընկերության տնօրենի հետ իրականացնել գույք 2-ի հանձնման-ընդունման աշխատանքները։»  Տարընկալումից խուսափելու համար առաջարկում ենք  նախագծում վերոնշյալ հանձնման-ընդունման աշխատանքների համար սահմանել հստակ ժամկետ: 
	
1 Ընդունվել է
Նախագծի ընդունումը հիմնավորող տեղեկանքում կատարվել է համապատասխան լրացում


2 Ընդունվել է մասնակի
Նախագծով առաջարկվում է փոփոխել միայն համապատասխան ընկերության կանոնադրության մեջ կատարվող փոփոխության համար սահմանված ժամկետը։











3․ Ընդունվել է 
Նախագծի 3-րդ կետը խմբագրվել է




	7․ ՀՀ վարչապետի աշխատակազմի
իրավաբանական վարչություն
	01․06․2026թ․

	
	N  02/16.3/18258-2026

	Հիմք ընդունելով ՀՀ կառավարության 2021 թվականի փետրվարի 25-ի N 252-Լ որոշման հավելվածի 124-րդ կետով նախատեսված կարգավորումը, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն, պարզաբանման անհրաժեշտություն ունի, թե ինչու՞ մինչև ՀՀ կառավարության 2026 թվականի մարտի 19-ի թիվ 325-Ա որոշման 3-րդ և 7-րդ կետերի 1-ին ենթակետերով և 8-րդ կետով սահմանված ժամկետների լրանալը ժամկետների երկարաձգման առաջարկություն չի ներկայացվել:

